
inngildingarstefna

Aukinn fjölbreytileiki styrkir vinnustaði og eykur 
samkeppnishæfni þeirra. Ávinningur vinnustaða 
af fjölbreytileika er mikill því mannauður af ólíkum 
uppruna gerir vinnustaði betur í stakk búna að 
takast á við margþættar áskoranir til dæmis í rekstri, 
framleiðslu og þjónustu. En fjölbreytileika á vinnustað 
fylgja einnig áskoranir. Í því sambandi er mikilvægt að 
vinnustaðir hafi skýra stefnu og ákveðnar meginreglur 
að leiðarljósi við inngildingu fjöbreytts starfshóps. 
Mikilvægt er að skapa góða vinnustaðamenningu 
sem hefur áhrif á vellíðan starfsfólks. Hluti af góðri 
vinnustaðamenningu er að viðurkenna að við séum öll 
ólík, með mismunandi bakgrunn og lífsskoðanir, og að 
virðing sé viðhöfð í öllum samskiptum. 

Í þessum leiðbeiningum við gerð fjölbreytileikastefnu er ýmislegt nefnt til 
sögunnar til að auðvelda fyrirtækjum að móta sér stefnu í málaflokknum 
og inngilda fjölbreytileika í starfsmannahópnum. Ekki er um tæmandi 
talningu að ræða og flest sem nefnt er, er valkvætt og tekið sem dæmi um 
hvernig fyrirtæki geta mótað sína eigin fljölbreytileikastefnu.

Lagagrundvöllur
Jafnræðisreglan er grundvallarregla í íslenskum rétti, 
vernduð af 65. gr. stjórnarskrár lýðveldisins Íslands 
nr. 33/1944 og 14. gr. Mannréttindasáttmála Evrópu. 
Jafnræðisreglan á að tryggja að allir séu  jafnir fyrir 
lögum og njóti mannréttinda án tillits til kynferðis, 
trúarbragða, skoðana, þjóðernisuppruna, kynþáttar, 
litarháttar, efnahags, ætternis og stöðu að öðru leyti. 
Konur og karlar skulu njóta jafns réttar í hvívetna.

Kveðið er á um jafnrétti á vinnumarkaði í lögum nr. 150/2020 um jafna 
stöðu og jafnan rétt kynjanna (jafnréttislög) en markmið þeirra laga er 
að koma í veg fyrir mismunun á grundvelli kyns, koma eigi á og viðhalda 
jafnrétti og jöfnum tækifærum kynjanna á öllum sviðum samfélagsins, 
þ.m.t. á vinnumarkaði. 

Með lögum nr. 86/2018 um jafna meðferð á vinnumarkaði var lögfest 
meginreglan um jafna meðferð á vinnumarkaði óháð kynþætti, 
þjóðernisuppruna, trú, lífsskoðun, fötlun, skertri starfsgetu, aldri, 
kynhneigð, kynvitund, kyneinkennum eða kyntjáningu.

Jafnræðisreglan er nátengd grundvallarreglunni um bann við mismunun 
en skv. jafnréttislögum og lögum um jafna meðferð á vinnumarkaði er 
hvers kyns mismunun óheimil vegna kyns eða einhverra þeirra þátta sem 
um er getið í lögum um jafna meðferð á vinnumarkaði, beina eða óbeina.

https://www.althingi.is/lagas/nuna/1944033.html
https://www.althingi.is/lagas/nuna/1994062.html
https://www.althingi.is/altext/151/s/0676.html
https://www.althingi.is/altext/151/s/0676.html
https://www.althingi.is/lagas/nuna/2018086.html

Markmið 
Markmið fjölbreytileikastefnu fyrirtækis er að tryggja 
jafna meðferð starfsfólks og að því sé ekki mismunað 
með ómálefnalegum hætti. Markmiðið er einnig að 
stefnt sé að fullri inngildingu fjölbreytts mannauðs hjá 
fyrirtækinu. 

Fjölbreytileikastefna tekur m.a. til: 

a. aðgengis að störfum, sjálfstæðrar atvinnustarfsemi eða 
sjálfstæðra starfsgreina, þ.m.t. við ráðningar og framgang í starfi,

b. aðgengis að náms- og starfsráðgjöf, starfsmenntun og 
starfsþjálfun,

c. ákvarðana í tengslum við laun, önnur starfskjör og varðandi 
uppsagnir.

d. hvernig upplýsingamiðlun er háttað.

Leiðarljós/Áherslur/

Meginreglur

Markmið

Ábyrgð 

Upplýsingagjöf

Stjórnendur fyrirtækisins eru 
virkir í að hvetja og kynna 
fjölbreytileikastefnu fyrirtækisins á 
vinnustaðnum.

  Stjórnendur bera ábyrgð á innleiðingu 
og þróun fjölbreytileikastefnu 
fyrirtækisins.

Stjórnendur bera ábyrgð á eftirliti með 
framkvæmd fjölbreytileikastefnunnar, 
inngildingu og aðgerðum til að 
útrýma mismunun. Stjórnendur bera 
ábyrgð á eftirliti með framkvæmd 
fjölbreytileikastefnunnar, inngildingu 
og aðgerðum til að útrýma mismunun.

Stjórnendur bera ábyrgð á að kynna 
samskiptasáttmálann fyrir starfsfólki.

Stjórnendur eru meðvitaðir um 
fjölbreytileika meðal starfsmanna á 
vinnustaðnum

Leiðarljós/Áherslur/

Meginreglur

Markmið

Aðgengi að störfum

Framgangur í starfi

Ráðningarferli fyrirtækisins, þ.m.t. 
auglýsingar um störf, hvetur fólk með 
fjölbreyttan bakgrunn til að sækja um.

Stjórnendur mismuna umsækjendum 
ekki vegna einhverra þeirra þátta 
sem tengjast fjölbreyttum bakgrunni 
þeirra.

Stjórnendur mismuna starfsfólki ekki 
hvað varðar framgang í starfi vegna 
einhverra þeirra þátta sem tengjast 
fjölbreyttum bakgrunni þess. 

Stjórnendur segja starfsfólki ekki 
upp vegna einhverra þeirra þátta sem 
tengjast fjölbreyttum bakgrunni þess.

Leiðarljós/Áherslur/

Meginreglur

Markmið

Starfsumhverfi Reglur um fjölbreytni á vinnustað 
eru samþættar í frammistöðumati 
(performance management process) 
og náms- og þróunaráætlunum.

Stjórnendur og starfsfólk hafa færni 
og þekkingu til að koma í veg fyrir 
og takast á við hvers kyns mismun, 
áreitni eða eineltishegðun.

Hugað sé að sérþörfum á vinnustað 
tengdum fjölbreyttum bakgrunni 
starfsfólks (t.d. tungumálakunnáttu, 
uppruna, kyni, kyntjáningu, fötlun eða 
aldri).

Á stjórnendum hvílir skylda til að 
vinna gegn einelti, kynferðislegri 
áreitni, kynbundnu áreitni og 
ofbeldi á vinnustað. Slík vinna er 
hluti af áhættumati á félagslegu 
vinnuumhverfi.

Stjórnandi skal haga vinnuaðstæðum 
á vinnustað í samræmi við skriflega 
áætlun um öryggi og heilbrigði á 
vinnustað. Að dregið sé úr hættu á 
að aðstæður skapist sem leitt geti 
til eineltis, kynferðislegrar áreitni, 
kynbundinnar áreitni eða ofbeldis á 
vinnustað.

Leiðarljós/Áherslur/

Meginreglur

Markmið

Upplýsingamiðlun og 
samskipti

Fjölbreytileikastefna er kynnt og 
aðgengileg starfsfólki á ...

Upplýsingamiðlun um starfið, 
starfsaðferðir og venjur, starfstöðvar, 
réttindi… er aðgengileg öllum 
starfsmönnum.

Samskiptasáttmáli er kynntur og 
aðgengilegur starfsfólki á...

Samskiptasáttmáli tekur mið af 
því að starfsfólk viðurkenni að við 
erum ekki öll eins, við séum með 
mismunandi bakgrunn og lífsskoðanir, 
en sýnum hvert öðru virðingu í 
öllum samskiptum.  Að upplifun af 
samskiptum sé mismunandi og að við 
gerum ekki lítið úr viðbrögðum og 
tilfinningum annarra. 

______ ______

Símenntun Að tryggt sé að allt starfsfólk hafi jafnt 
aðgengi að endurmenntun, símenntun, 
starfsþjálfun og námsleyfum.

Leiðarljós/Áherslur/

Meginreglur

Markmið

Samræming fjölskyldu- og 
atvinnulífs

Stjórnendur stuðli að sveigjanlegu 
starfsumhverfi sem gerir öllu 
starfsfólki kleift að koma á jafnvægi 
milli vinnu og fjölskyldulífs.

Stjórnendur hvetji foreldra til að nýta 
sér þann rétt sem þeir eiga varðandi 
foreldra- og fæðingarorlof og vegna 
veikinda barna beggja foreldra.

Innleiðing
Meðfylgjandi eru drög að aðgerðaráætlun sem lýsir 
helstu aðgerðum sem hafðar eru að leiðarljósi ásamt 
áherslum og markmiðum sem lýst er hér að ofan. 

Aðgerðaráætlunin er tímasett og felur í sér ábyrgð, eftirfylgni og 
endurskoðun. Ráðlagt er að framkvæmt sé stöðumat, a.m.k.  árlega af 
stjórnanda/mannauðsstjóra fyrirtækisins.

Þrátt fyrir að stjórnendur beri ábyrgð á ákveðnum þáttum  þá gegnir 
allt starfsfólk mikilvægu hlutverki við að skapa starfsumhverfi þar sem 
fjölbreytileiki er metinn að verðleikum. Allt starfsfólk þarf að leggja sitt 
af mörkum við innleiðingu fjölbreytileikastefnu. 

Hlutverk og ábyrgð
Ábyrg stefna um fjölbreytni

— Að sýnt sé fram á skuldbindingu við fjölbreytileika á vinnustað 
með aðgerðum sínum og ákvarðanatöku og að stuðningur sé við 
markmið og framkvæmd aðgerðaráætlunarinnar.

— Að sýnt sé fram á í stefnu að fyrirtæki aðhyllist meginreglum, að 
fjölbreytileiki á vinnustöðum verði að vinnustaðamenningu þar 
sem fjölbreytileiki meðal starfsfólks er viðurkenndur og metinn, 
og hlúð er að menningu sem stuðlar að inngildingu.

Ábyrgð stjórnenda
— Að fyrirmyndargildi séu viðhöfð og farið eftir siðareglum 

starfsstétta og fyrirtækisins þar sem gengið er á undan með 
góðu fordæmi meðan hlúð er að menningu þar sem fjölbreytileiki 
meðal starfsfólks er viðurkenndur og metinn.

— Að framkvæmd sé greining á fjölbreytileika meðal starfsmanna á 
vinnustaðnum. 

— Að  leitað sé leiða til að auðvelda stjórnendum og starfsfólki 
ráðningar og  ráðningarferli starfsfólks með fjölbreyttan 
bakgrunn.

— Að studd sé við stöðuga og virka hvatningu meðal  starfsfólks til 
þátttöku í fræðslustarfi um fjölbreytileika og menningarnæmi á 
vinnustöðum.

— Að tryggt sé að allir starfsþróunarsamningar viðurkenni, meti og 
nýti færni, reynslu og styrkleika starfsmanna óháð bakgrunni eða 
starfslýsingu.

— Að brugðist sé tafarlaust við öllum kvörtunum eða tilkynningum 
um mismun, áreitni eða einelti á vinnustaðnum.

— Að verðleikar starfsmanna skipti máli, að fjölbreytileiki sé metinn 
við ráðningu og við val á starfsmönnum.

— Að tryggt sé að starfsfólk fá aðgang að sveigjanlegu 
vinnufyrirkomulagi þar sem við á.

Ábyrgð starfsmanna
— Að þeir komi fram við alla af kurteisi og virðingu.

— Að þeir hagi sér á þann hátt og  taki virkan þátt í að efla 
vinnustaðamenningu þar sem fjölbreytileiki er metinn að 
verðleikum.

— Að þeir taki fyrirbyggjandi á mismunun, einelti eða 
eineltishegðun á vinnustað.

— Að þeir hagi sér í samræmi við gildi og ráðningarreglur, og 
siðareglur fyrirtækisins.

Ábyrgð á mannauðsdeild/stjórn
— Innleiða meginreglur um fjölbreytileika á vinnustað í þróun og 

framkvæmd starfsmannastefnu og starfsemi.

— Veita starfsfólki og stjórnendum aðgang að viðeigandi fræðslu um 
áætlanir og verkefni, þar á meðal við ráðningu og val, varðandi 
símenntun og starfsþjálfun, leiðtogaþjálfun og fræðslu um 
menningarnæmi í þjónustu.

— Veita stjórnendum og starfsmönnum hagnýtan áframhaldandi 
stuðning og ráðgjöf um innleiðingu meginreglna um fjölbreytni.

— Þróa og innleiða fræðsluáætlun sem stuðlar að aukinni þekkingu 
og viðhorfsbreytingum tengdum innleiðingu meginreglna um 
fjölbreytni á vinnustaðnum sjálfum.

Eftirlit, mat og endurskoðun
Fyrirtæki á  að  þróa mælikvarða (performance 
indicators) til að meta árangur í einstökum þáttum 
samhliða heildarárangri tengdum innleiðingu stefnu á 
vinnustað.

Stjórnendar eru hvattir til að leggja fram aðgerðaráætlun sem 
inniheldur árangursmælingar sem verða notaðar til að meta skilvirkni 
stefnunnar og gefa skýrslu til stjórnar fyrirtækis árlega. Megindleg 
gögn (t.d. tölfræði tengt árangri, framleiðslu, starfsmannaveltu og 
þ.h.), og eigindlegar upplýsingar (eins og þeim sem safnað er með 
viðhorfskönnunum starfsmanna og með mati á fræðslu og símenntun) 
verði notuð til að meta stefnu um fjölbreytileika á vinnustað og til að 
breyta eða endurskilgreina aðgerðaráætlun. Markmið með eftirfylgni 
a. er  að meta árangur aðgerða og  b. að leggja mat á hvort þörf sé á 
breytingum á vinnustað, vinnubrögðum, vinnuskipulagi eða öðru til að 
tryggja að árangri sé náð í samræmi við markmið stefnunnar. 

Skjöl
Mikilvægt er að samræma  stefnu um fjölbreytileika og 
inngildingu fyrirtækis við aðrar stefnur og skjöl sem 
tilgreina kröfur og skuldbindingar fyrirtækja vegna 
jafnréttis og mannauðsmála.

Þar á meðal má nefna:

— Kjarasamninga

— Ársáætlun

— Stefnu og viðbragðsáætlun vegna EKKO

— Jafnréttisstefnu – jafnréttisáætlun – jafnlaunastefnu

— Mannauðsstefnu

— Siðareglur fyrirtækis og/eða starfsstétta

— Stefnu og/eða viðbragðsáætlun vegna eineltis og áreitni á 
vinnustaðnum

— Samskiptastefnu eða sáttmála

Endurskoðun
 Fyrirtæki skuldbinda sig til að stefna að endurskoðun á  a.m.k. 
ársgrundvelli eða á reglulega skilgreindu tímabili.



14

Ítarefni
— Jafnrétti á vinnumarkaði https://www.jafnretti.is/is/

vinnumarkadur/jofn-medferd-a-vinnumarkadi/fraedsluefni-1

—  Leiðbeiningar, fræðslumyndband og lesefni í tengslum við gerð 
jafnréttisáætlana. https://www.jafnretti.is/is/vinnumarkadur/
jafnrettisaaetlanir-1/lesefni 

— Lög um jafna meðferð á vinnumarkaði https://www.althingi.is/
lagas/nuna/2018086.html 

https://www.jafnretti.is/is/vinnumarkadur/jofn-medferd-a-vinnumarkadi/fraedsluefni-1
https://www.jafnretti.is/is/vinnumarkadur/jofn-medferd-a-vinnumarkadi/fraedsluefni-1
https://www.jafnretti.is/is/vinnumarkadur/jafnrettisaaetlanir-1/lesefni
https://www.jafnretti.is/is/vinnumarkadur/jafnrettisaaetlanir-1/lesefni
https://www.althingi.is/lagas/nuna/2018086.html
https://www.althingi.is/lagas/nuna/2018086.html



